
ANNOTATSIYA
Mazkur maqolada dastlab ijtimoiylashuv, xavf guruhidagi oila va uning farzandlariga oid
tushunchalar nazariy hamda sotsiologik tadqiqot dalilllari asosida tahlil gilingan. Shuningdek
magqolada umumta’lim maktablarida xavf guruhida bo‘lgan oila bolalar bilan ishlashda o*qituvchilar
va mahalla ijtimoiy xodimlari o‘rtasidagi hamkorlikni empirik o‘rganish natijalari keltirilgan. Xavf
guruhidagi oila bolalari, bir tomondan, ta’lim muassasalarida o‘qitiladi, tarbiyalanadi va
ijtimoiylashtiriladi, ikkinchi tomondan, ular ijtimoiy himoya muassasalari, mahalla ijtimoiy hodimi
tomonidan qo‘llab-quvvatlanadi, ikki ijtimoiy sub’ektning to‘liq o‘zaro hamkorligini ta’minlash juda
muhimdir. Maqolada maxsus ishlab chiqilgan tadqiqot so‘rovnomasi yordamida amalga oshirildi,
unda respondent xisoblangan o‘qituvchilarning mahalla ijtimoiy xodimlari bilan o‘zaro
munosabatlarining xususiyatlari kabilar aniqlashtirilgan.
Tayanch so‘zlar: xavf guruhida bo‘lgan oila bolalari, o‘qituvchilar, mahalla ijtimoiy
xodimlari, ijtimoiylashuv, hamkorlik.

AHHOTAIUA
B nmaHHOM cTaThe Ha OCHOBE JAHHBIX TEOPETUYECKHX U COLMOJIOTMYECKHUX HMCCIIEIOBAHUU
AHAIM3HUPYIOTCSA TOHATHS COLMAIM3ALMM, CEeMEM M JeTed TpyNnbl pUCcKa. Takxke B CTaTbe
MIPEACTABJIEHBl PE3YyJbTaThl SMIIMPUYECKOTO HCCIENOBAHMUS COTPYJHHYECTBA II€aroroB M
OOIIIECTBEHHBIX COLHAJIbHBIX PAOOTHUKOB B padoTe € JAETbMHU W3 CEeMEH TIpyMIbl pUCKa B
001eo0pa3oBaTesIbHbIX HIKOJaX. JleTn U3 ceMel Ipymibl PUCKa, ¢ OJHOM CTOPOHBI, IOJIY4aroT
o0Opa3oBaHue, BOCIUTAHUE U COLUATN3AMI0 B 00pa30BaTEIbHBIX YUPEKICHUSIX, C IPYTOi CTOPOHBI,
UX TOJICPKUBAIOT YUPEXKIEHUS COLIMAIbHOM 3aIMThI, Y4aCTKOBBIN COLMAIbHBIA pabOTHUK. OUeHb
BA)KHO TIOJJHOE€ M BCECTOPOHHEE COTPYJHUYECTBO ITHX JBYX COIMAJIbHBIX CyOBEKTOB. AHaIN3
IIPOBE/IECH C IOMOILBIO CIELMATIBHO Pa3padOTaHHON MCCIIE0BATEIbCKON aHKEThl, B KOTOPOU ObLIN
orpezeneHbl 0COOEHHOCTH B3aUMOICHCTBUS YUUTENIEH C COLIMATBbHBIMU pAaOOTHUKaMU MUKPOpaiioHa.
KuroueBbie c¢jioBa: 1eTH M3 CEMEM TPyl PUCKA, MENArord, y4acTKOBBIE COLMAJIbHBIE
pabOTHUKH, COLIMATU3aLUs, COTPYIHUYECTBO.

COOPERATION OF SCHOOL AND NEIGHBORHOOD SOCIAL WORKER IN THE
SOCIALIZATION OF CHILDREN FROM FAMILIES AT RISK

ABSTRACT
This article analyzes the concepts of socialization, families and children at risk based on
theoretical and sociological research. The article also presents the results of an empirical study of the
cooperation of teachers and public social workers in working with children from families at risk in
comprehensive schools. Children from families at risk, on the one hand, receive education, upbringing
and socialization in educational institutions, on the other hand, they are supported by social protection
institutions, a district social worker. Full and comprehensive cooperation between these two social
subjects is very important. The analysis was carried out using a specially developed research
questionnaire, which identified the features of interaction between teachers and social workers of the
microdistrict.
Key words: children from families at risk, teachers, local social workers, socialization,
cooperation.

KIRISH

O‘zbekiston Respublikasi Prezidenti Shavkat Mirziyoevning «Biz ta’lim va tarbiya tizimining
barcha bo‘g‘inlari faoliyatini bugungi zamon talablari asosida takomillashtirishni o‘zimizning
birinchi darajali vazifamiz deb bilamizy», — degan fikri, shuningdek, jadidchi ma’ifatparvar Fitratning
“Xalgning aniq magqsad sari harakat qilishi, davlatmand bo‘lishi, baxtli bo‘lib izzat-hurmat topishi,
jahongir bo‘lishi yoki zaif bo‘lib xorlikka tushishi, baxtsizlik yukini tortishi, e’tibordan qolib,
o‘zgalarga tobe va qul, asir bo‘lishi ularning 0‘z ota onalaridan bolalikda olgan tarbiyalariga bog‘liq
[1] 7, — degan fikrlariga davlatimiz rahbarining alohida urg‘u berishi zimmamizda xalq manfaatlari,
farzandlar kelajagi, ularning oiladagi tarbiyasi, muhiti va parvarishiga oid mas’uliyat nechog‘li
yuqori ekanidan dalolatdir. Darhaqiqat, farzand tarbiyasi oila muhitiga, ota-onalar tomonidan
berilgan tarbiyaga bog‘liq.

Bugungi oila va maktabda bolalarni ijtimoiylashtirish muammosini tushunishga ilmiy
yondashuvni, bolaning erkin, ijtimoiy faol, ijodiy va mustaqil shaxsini shakllantirishga qaratilgan
ta’lim va tarbiya jarayonini qurishda yangi shart-sharoitlarni zaruriy hisobga olishni talab qiladi. Shu

munosabat bilan, umumta’lim maktablarida aynigsa xavf guruhidagi oila bolalarini ijtimoiylashtirish
zamonaviy 1jtimoiy-sotsiologik tadqiqotlarning ustuvor yo‘nalishlaridan biriga aylandi. Bolaning
ijtimotylashuvi sotsiologiya, pedagogika, falsafa, psixologiya, antropologiya va boshqa fanlarning
ilmiy qiziqish mavzusidir. Avvalo, jahondagi ijtimoiy jarayonlarning jadallashuvi, jamiyatning yangi
tipini va shunga mos ravishda zamonaviy inson shaxsiyatini barpo etishning global tendensiyalari
shakllanmoqda. Shu munosabat bilan o‘quvchi shaxsiga, unga ta’sir etuvchi omillar xisoblangan
oilasiga va ta’lim muassasasiga yugqori talablar qo‘yilmoqda.

METODOLOGIYA

[jtimoiylashuvni ikki turga bo‘lish mumkin: Birlamchi ijtimoiylashuv va ikkilamchi
ijtimotylashuv. Birlamchi ijtimoilashuv oilada sodir bo‘ladi va bolalar birinchi navbatda o‘zlarining
shaxsiy xususiyatlarini o‘rganadilar, tilga ega bo‘ladilar va kognitiv qobiliyatlarni rivojlantiradilar.
Oilada bolalar axloq, madaniy qadriyatlar va ijtimoiy rollar haqida fikr yuritishning muayyan
usullariga ijtimoiylashuvi amalga oshadi. Albatta, birlamchi ijtimoiylashuv natijasida yuzaga
keladigan ijtimoiylashuv ko‘p jihatdan oilaning ijtimoiy sinfi, etnik, diniy va madaniy kelib chiqishi,
munosabatlari va oiladagi xavf omillariga bog‘lig. Oilalar bolalarning birinchi ijtimoiylashuv
makoni, dastlabki tarbiya o‘chog‘idir. Bu borada Abdurauf Fitrat: “Har bir millatning saodati va izzati
shu xalgning ichki intizomi va totuvligiga bog‘liq. Tinchlik va totuvlik esa millat oilalarining
intizomiga tayanadi, mamlakat va millat ham shuncha kuchli bo‘ladi. Agarda bir mamlakatning
aholisi axlogsiz va johillik bilan oilaviy munosabatlarni zaiflashtirib yuborsa hamda intizomsizlikka
yo‘l qo‘ysa shunda bu millatning saodati va hayoti shubha ostida qoladi” [2], deb ta’kidlagan.

Oila, har ganday ijtimoiy institut singari, ma’lum funksiyalarga ega, masalan, ulardan eng
muhimi quyidagilar:

1. Reproduktiv

2. Maishiy va maishiy

3. Iqtisodiy

4. Ta’lim

5. Ijtimoiy nazorat funksiyasi

6. Sotsializatsiya (ijtimoiylashuv) funksiyasi [3]

Ushbu funksiyalarning har biri o‘ziga xos tarzda muhimdir, ammo oilada bolaning
ijtimotylashuvi asosiy tarkibiy qism bo‘lib, barcha oila a’zolarining alohida e’tibor va mas’uliyatini
talab qiladi. [jtimoiylashuvning asosiy agentlari ota-onalar va qarindoshlar (buvilar, bobolar, aka-
ukalar, opa-singillar, xolalar, amakilar va boshqalar). Aynan shu odamlar bola bilan yoshidan boshlab
muloqot qilishadi, uning atrofida ma’lum bir muhitni yaratadilar va o‘sish jarayonida unga atrofdagi
dunyo, axloqiy me’yorlar, qadriyatlar, to‘g‘ri xulg-atvor hamda jamiyatda o‘zini namoyon qilish
to‘g‘risida birinchi bilimlarni berishadi.

Umumiy ma’noda “sotsializatsiya” ijtimoiylashuv, ijtimoiyni o‘zlashtirish jarayoni sifatida
qaraladi, natijada ijtimoiy shaxs shakllanadi. “Sotsializatsiya” tushunchasini o‘rganish falsafiy,
sotsiologik, psixologik va pedagogik ilmiy adabiyotlarda aks etadi. Sotsializatsiya (Ijtimoiylashuv)
tushunchasi “faollik”, “ijtimoiylik”, "individuallik", “sub’ektivlik”, “muloqot”, “ijodkorlik” kabi
toifalarni o‘z ichiga oladi.

[lmiy adabiyotlarda keltirilishicha, «ijtimoiylashuv» atamasini birinchi bo‘lib amerikalik
sotsiolog F.G.Giddings insonlarga nisbatan qo‘llagan. U «Ijtimoiylashuv nazariyasi» (1987) kitobida
mazkur atamani «ijtimoiy tabiat yoki individ xarakterini rivojlantirish, insonni ijtimoiy hayotga
tayyorlashdir» [4] degan fikrni bildiradi .

Falsafa qomusiy lug‘atlarida ijtimoiylashtirish tushunchasiga quyidagicha ta’rif beriladi:
jjtimoiylashish insonning madaniyat, kommunikatsiya ta’siri ostida shakllanish jarayoni, bir birlari
bilan muloqotda bo‘lishlarini ifodalasa, ijtimoiylashish tushunchasi esa jamiyatning muvaffaqiyatli
rivojlanishi uchun zarur bo‘lgan namunali xulq, psixologik mexanizm, sotsial norma va qadriyatlarni
o‘zlashtirish jarayonidir [5].

Ko‘pchilik ko‘cha, maktab, ommaviy axborot vositalari bolaga ko‘proq ta’sir qiladi, deb
hisoblashadi, ammo shunga garamay, sotsiologik tadqgiqotlar shuni ko‘rsatadiki, oilaviy
munosabatlarning ta’siri boshqa omillarning ta’siridan kuchliroqdir: oilaning ta’siri - 40%, ommaviy

axborot vositalari-30%, maktablar-20%, ko‘chalar - 10% [6]. Aynan bolaga yaqin odamlar, asosan,
albatta, ota-onalar bolaning ulg‘ayishini nazorat qilishlari, u bilan muloqot qilishlari, har doim
muammolar va tajribalar haqida bilishga harakat qilishlari kerak, aynigsa o‘spirinlik haqida gap
ketganda, chunki bu davrda bolalar tengdoshlarining fikriga, internetda olingan ma’lumotlarga
ko‘proq bog‘liq. Shuningdek, ijtimoiylashuv agentlari bolaning manfaatlariga (har bir yosh davrida),
u kim bilan muloqot qilishiga, atrofdagi odamlarga qanday munosabatda bo‘lishiga e’tibor berishlari
kerak.

Oila inson ijtimoiylashuvining asosiy ildizi jamiyatning rivojlanishi, qadriyat va an’analarni
avloddan-avlodga o‘tkazib beruvchi, shu bilan birga, har bir davrda va makonda o‘ziga xos tarbiya
instituti hamdir. Shu nuqtai nazardan ham V.M.Karimova «ijtimoiy tasavvurlar doirasida oila
to‘g‘risidagi tasavvurlar o‘ziga xos muhim o‘rin egallaydiki, bu shaxsning ijtimoiylashuvi, kamol
topishi va hayotiy muhim sifatlarining shakllanishida oila institutining alohida ijtimoiy o‘rni va
ahamiyati bilan belgilanadi» [7], deb yozadi. Shuningdek D.R.Xoliqovning fikricha «Oila
jamiyatning bir bo‘lagi, uni boshqarishning o‘ziga xos ilmi, madaniyati mavjud. Oiladagi iqtisodiy,
ijtimoty va ruhiy, ma’naviy muhitning tarkib topishi boshqgarish darajasiga bog‘lig» [8]. Oiladagi
munosabatlar ta’siri ostida bolani ijtimoiylashtirish muammosining muhim jihati bolaga ijobiy va
salbiy ta’sir ko‘rsatadi. Shunday qilib, agar ota-onalardan biri yoki ikkalasi o‘z farzandlariga
shafqatsiz munosabatda bo‘lishsa, qiyin hayotiy vaziyatlarda ularga yordam bermasalar, ularning
qobiliyatlariga ishonmasalar, bolaning muammolarini "arzimas narsalar" deb hisoblasalar, o‘z
fikrlarini bildirish huquqini bermasalar va shu bilan ularning individualligini, shaxsiy "men" ni
bostirsalar, bu uning kelajagiga katta ta’sir ko‘rsatishi mumkin. Bunday oilalarning bolalari jamiyatda
tajovuzkor harakat qilishlari, boshqa bolalar bilan o‘ynashlari, kelajakda o‘zlariga bo‘lgan ishonchni
va boshqalarga bo‘lgan ishonchni yo‘qotishlari mumkin, yomon to‘dalar va jinoiy faoliyatga jalb
qilish xavfi mavjud.

Bolaning ijtimoiylashuvi muvaffaqiyatli bo‘lishi uchun oila bolani tarbiyalashni, yetarlicha
sharoit yaratib berishnining butun mohiyatini anglashi va unga har tomonlanma namuna sifatida
o‘zini namoyon qilishi juda muhimdir. Hozirgi kunda ko‘p davlatlarda odamlarning bevaqt o‘limi
sababining 23 foizi tibbiy xizmat ko‘rsatishning pastligiga bog‘liq bo‘lsa, 71 foizi ijtimoiy va oilaviy
sharoitga bog‘liq [9]. Ota-onalar bolaligidan bolalarga bilim, san’at, ijodga bo‘lgan muhabbatni
singdirishlari kerak, bu esa yuqori axloqiy, bilimli odamning rivojlanishiga hissa qo‘shadi Aksincha
bolaning ijtimoiylashuvi muvaffaqiyatsiz bo‘lishiga oilada xavf-hatar omillari ko‘p bo‘lishi sabab
bo‘ladi.

Davlatimiz rahbari Shavkat Mirziyoev “Iqtidorli, tarbiyali bolalar bilan ishlash oson, lekin
hayotda qoqilgan yoki yomon muhitga tushib qolgan yoshlarni to‘g‘ri yo‘lga, ezgu maqsadga da’vat
qilish, ishontirish qiyin” [10], deb ta’kidlab o‘tgan. Demak birinchidan, xavf guruxidagi oila
mubhitidagi bolalarni ijtimoiylashtirish orqali tarbiyalashning o‘ziga xos usullarini tadqiq etish dolzab
vazifa bo‘lib qolmoqda

Xavf guruhida bo‘lgan oila-bu ob’ektiv yoki sub’ektiv sharoitlarda ijtimoiy faoliyat qiyin
bo‘lgan va ular deyarli mugarrar ravishda hayotdagi qiyinchilik holatida bo‘lgan oila [ 11] tushuniladi.
Ko‘pgina hollarda, bunday oila bolani tarbiyalash vazifalarini hayotdagi katta giyinchiliklar bilan
birlashtiradi. Ota-onalar, qoida tariqasida, adaptiv qobiliyatlarning sezilarli darajada pasayishi tufayli
oilaviy ta’lim funksiyalarini bajara olmaydilar, shuning uchun bunday oilada bolani tarbiyalash
jarayoni unchalik samarali emas. Ular bolaning xatti-harakatlariga salbiy ta’sir giladi, bolalarga
nisbatan huquqi buzilgan xatti-harakatlar qiladi [ 12]. Shuningdek, “xavf guruxi bo‘lgan oila” deganda
tuzilishi buzilgan, ichki chegaralari "xiralashgan", asosiy oilaviy funksiyalari qadrsizlangan yoki
e’tiborsiz qoldirilgan, tarbiyaning aniq yoki yashirin nugsonlari bo‘lgan, natijada psixologik iglim
buzilgan va "qiyin" vaziyatdagi bolalar paydo bo‘lgan oila [13,23]ni tushuniladi.

Shunday qilib, tadqiqotlar shuni ko‘rsatadiki, turli xil jinoyatlarni sodir etgan insonlar turli
xavf guruhidagi oilalarda o‘sgan. Masalan, ota-onalarning noto‘g‘ri xatti-harakatlari, masalan,
nazoratsizlik [14], haddan tashqari ruxsat beruvchi qoidalar, nomuvofiq yoki juda qattiq intizom, zaif
rishtalar va aniq chegaralarni o‘rnatishga qodir emaslik [15], tartib va intizom yo‘qligi bilan ajralib

turadigan oilalarning o‘smirlari [16] huqugbuzarlik uchun kuchli xavf omillari sifatida belgilash
mumkin.

Pitsburg [17] va Kembrij [18] tadqiqotlari shuni ko‘rsatadiki, otasi, onasi, ukasi yoki opa-
singillari jinoily xatti-harakatlarga ega bo‘lish o‘g‘il bolalarda huqugbuzarlik uchun muhim xavf
omilidir. Ota-onalarning jinoyati bilan bog‘liq xavf omillari orasida otaning jinoiy xatti-harakati eng
ta’sirlilaridan biri hisoblanadi: otalari jinoiy faoliyatda ishtirok etgan o‘g‘il bolalarning 63 foizi xuddi
shunday qilish xavfi ostida [19]. Ota-onasi giyohvand moddalarni iste’mol giladigan o‘n besh yoshli
bolalar giyohvand moddalarni iste’mol qilish ehtimoli ikki baravar ko‘p [20]. Ushbu ma’lumotlardan
shuni ta’kidlash mumkinki, oiladagi xavt omillari to‘planishi natijasida xavf guruhidagi oila
shakllanadi va bunday oilada tarbiyalangan bolani samarali ijtimoiylashuvi qiyinchiliklar yuz beradi.
Xuddi shu holatda, endi xavf guruhidagi oilalar farzandlarini samarali ijtimoiylashuviga erishishda
umumta’lim maktabining ahamiyati oshadi.

ASOSIY QISM

Ikkilamchi sotsializatsiya deganda bolalar maktab kabi boshqga ijtimoiy muassasalarga olib
boriladigan ijtimoiy o‘rganishni nazarda tutadi. Maktab oiladan kam bo‘lmagan noyob ijtimoiylashuv
institutidir. Birinchidan, u dunyoning deyarli barcha mamlakatlarida hayot yo‘lining ma’lum bir
bosqichida shaxslarning ijtimoiy shakllanishini belgilaydi. Dunyoda zamonaviy maktabga
sotsializatsiya instituti sifatida munosib alternativaga ega bo‘lgan yosh avlodning yanada
muvaffaqiyatli, keng tarqalgan sotsializatsiya institutlari mavjud emas. Ikkinchidan, maktab har bir
yigitning ijtimoiy shakllanishiga muntazam ravishda va uzoq vaqt davomida (11 yil) ta’sir giladi.
Maktabning o‘quvchilarga ta’sirining ijtimoiy-psixologik qonuniyatlari maktab turidan, joylashgan
joyidan yoki ta’lim sifatidan qat’i nazar o‘zgarishsiz qoladi. Shuni ta’kidlash kerakki, maktabning
jjtimoiylashuv funksiyalari ta’lim funksiyalariga qaraganda ancha kam tadqiqotchilarning e’tiborini
tortadi, chunki ta’lim funksiyalari to‘g‘ridan-to‘g‘ri va sotsializatsiya faqat yon ta’sir sifatida ishlaydi
[21]. Maktabda ijtimoiylashuvning asosiy magsadi bolani ijtimoiy jihatdan barkamol qilishdir. Bola
maktab mubhitida ijtimoiy, hissiy va intellektual faoliyat ko‘rsatishga imkon beradigan ko‘nikmalarni
rivojlantirishi kerak.

Amerikalik olim Bronfenbrenner tomonidan ta’kidlanganidek, bolalarning umumiy
sotsializatsiyasi turli sohalarga tarqalgan bo‘lib, ular bolalar hayotida boshdan kechiradigan 1jtimoiy
kontekstning turli joylariga qaratilgan [22]. Oilalar va maktablar sotsializatsiyaga asosiy hissa
qo‘shadi, ammo ekologik tizimlar nazariyasi doirasida boshqa sotsializatsiya tizimlari ham mavjud.
Bola o‘z atrof-muhitining ko‘plab xususiyatlari bilan o‘zaro ta’sir qiladi, bularning barchasi bolaning
jjtimoiy rivojlanishiga yordam beradi. Bronfernberg ekologik tizimlar nazariyasi tahlil qilish
jarayonida shunin anglab yetishimiz mumkinki, ijtimoiy mubhit tarkibida to‘rt daraja mavjud:

1) “mikrotizim ... bola bilan yaqin alogada bo‘lgan, bolaga bevosita ta’sir ko‘rsatadigan har
bir kishini o‘z ichiga oladi”;

2) “mezotizim ... mikrosistemaning turli sohalari o‘rtasidagi munosabatlarni oz ichiga oladi
(masalan, oila va maktab o‘rtasida)”;

3) “ekotizim ... ijtimoiy institutlar, hokimiyat organlari va ijtimoiy muhitning boshqa
elementlari tomonidan taqdim etiladi, ular shaxs bevosita bog‘liq emas ,lekin unga ta’sir qiladi
(masalan, inson ijtivoily hizmatlar markazi, maktab ma’muriyati, shahar hokimiyati, ota-onalarning
boshliglari va boshqalar)”;

4) “makrotizim... shu jumladan dominant hozirgi vaqtda ijtimoiy-madaniy me’yorlar, ijtimoiy
vakillik va munosabat tizimlari, shuningdek, u yoki bu subkulturada mavjud bo‘lgan ijtimoiy xulg-
atvor normalari va qoidalari”.

Prerzidentimiz Shavkat Mirziyoev ta’kidlaganidek, «Yangi O‘zbekiston — kattalarga hurmat,
kichiklarga izzat, madadga muhtoj insonlar va oilalarga chinakam ko‘mak va yordam berish, mehr-
oqibat ko‘rsatish hayotimiz qoidasiga aylanib borayotgan ijtimoiy makondir» [23], deb ta’kidlaydi.
Yangi O‘zbekistonning taraqqiyot strategiyasida esa, mamlakatimizda aholini ijtimoiy himoya
qilishning yagona boshqaruv shaklini yaratish nihoyatda zarur ekanligi belgilandi [24].

MAKRO TIZIM

O’ quvchining
xususivatlari

(akademik.
ijtimoiy. hissiy)

1-rasm. U.Bronfenbrenner tomonidan ishlab chiqilgan «ekologik tizimlar nazariyasi»
modeli

Prezidentimiz Shavkat Mirziyoev tashabbuslari bilan 2023-yil 1-iyundagi «Aholiga sifatli
ijtimoiy xizmat va yordam ko‘rsatish hamda uning samarali nazorat tizimini yo‘lga qo‘yish bo‘yicha
kompleks chora-tadbirlar to‘g‘risida» gi farmoni bilan kompleks yondashuv asosida professional
ijtimoiy himoya tizimini joriy qilish, ijtimoiy himoya tizimi samaradorligi va manzilliligini oshirish
orqali aholining ko‘makka muhtoj gatlami ijtimoiylashuvini ta’minlash hamda ijtimoiy himoyani
mahalla darajasigacha tashkil etish, og‘ir hayotiy ahvolga tushib qolgan oilalarga individual
yondashuvga muvofiq ijtimoiy xizmat va yordam ko‘rsatishni yo‘lga qo‘yishga maqgsadida Ijtimoiy
himoya milliy agentligi, uning hududiy bo‘linmalari va shahar, tumanlarida «Inson» ijtimoiy
xizmatlar markazlari tashkil etilib, hozirda faoliyat ko‘rsatib kelmoqda. Shahar, tumanlarida «Inson»
jjtimoily xizmatlar markazlari va uning mahallardagi mahallada kompleks xizmat ko‘rsatuvchi
jjtimoiy xodimlar tomonidan 1) nogironligi bo‘lgan bolalar; 2) kam ta’minlangan oilalar; 3) to‘liq
bo‘lmagan oiladagi bolalar; 4) ota-onasi xorijiy mamlakatga ishlashga ketgan bolalar; 5) yetim
bolalar va ota-ona qaromog‘idan mahrum bo‘lgan bolalar; 6) 18 yoshgacha bo‘lgan yolg‘iz onalar va
otalar; 7) tabily ofatlar va favqulotda vaziyatlar qurboni bo‘lgan oilalar kabi toifadagi xavf guruhidagi
oilalar va ularning bolalariga ijtimoiy xizmat va yordam ko‘rsatib ijtimoiy himoyasini ta’minlaydi.

Xavf guruhidagi oila bolalari umumta’lim maktablarida samarali ijtimoiylashuviga erishish,
sifatli bilim olishlari, bola huquqlari to‘g‘risidagi davlat va xalqaro huquqlarini himoya qilish uchun
uchun maktab hamda ijtimoiy ish tashkiloti xisoblangan «Inson» ijtimoiy xizmatlar markazi va uning
xodimi hisoblangan maxalla ijtimoiy xodimlari bilan hamkorlikda ishlashlari kerak.

Savol tug‘iladi, umumta’lim maktabi va «Inson» ijtimoiy xizmatlar markazining mahalla
jjtimoiy xodimlari o‘rtasidagi o‘zaro hamkorlik samarali bo‘ladimi? Ushbu maqolada yuqoridagi
savollarga javob topishga qaratilgan sotsiologik tadqiqot fikrlari bildirilgan.

Sotsiologik tadqiqotda Andijon viloyati Xonobod shahar maktabgacha va maktab ta’limi
bo‘limining 60 nafar umumta’lim maktabi o‘qituvchilari ishtirok etdi. Respondent o‘qituvchilarning
o‘rtacha yoshi 45 yosh, ularning 75 foizi 40 yoshdan oshganlar. Respondentlarning 16% ga yaqini
rahbarlik lavozimlarida (direktor yoki direktor o‘rinbosari) ishlashadi. Boshga barcha respondentlar
tadqiqot vaqtida o‘qituvchi lavozimini egallaganliklarini ko‘rsatdilar. Dastlab respondentlarga
jjtimoiy xodimlarini xavf guruhidagi oila bolalari bilan ishlashdagi roli haqida batafsil tushuncha
berildi.

Shundan so‘ng, dastlab, respondentlardan maktab sharoitida xavf guruhidagi oila bolalari
bilan ishlashni qo‘llab-quvvatlashini baholashga doir savol berildi. Ularning deyarli 80 foizi
pedagogik va tarbiyaviy funksiyalardan tashqari, bunday bolalar atrofidagi vaziyatni yaxshilash

uchun ko‘proq ijtimoiy xizmat va yordam faoliyatini amalga oshirishlari haqidagi javobga to‘liq
qo‘shildi. Shu bilan birga, o‘qituvchilar, ayniqgsa, oiladagi qiyin vaziyatlar bilan ishlash mahalladagi
ijtimoily xodimlarning vakolatlari doirasida bo‘lishi kerakligi, bu ushbu oila farzandini sifatli bilim
olishiga erishishini respoindentlarni 81 foizi ta’kidlashishdi. Respondentlarning deyarli 80 foizi
bolaning ijtimoiy muammolarini hal qilish, uning ta’lim doirasidan tashqaridagi ya’ni ijtimoiy
himoya tizimi yoki ushbu sohadagi aniq mutaxassisning vazifasi ekanligi deyilgan javobni
belgilashgan. O‘qituvchilar odatda mahalla ijtimoiy xodimlari maktab sharoitlariga jalb qilishni
qo‘llab-quvvatlaydilar. Bunday chora-tadbirlarni qo‘llab-quvvatlovchilar ulushi 74 foizdan oshadi,
25 foizi esa bunday fikrga qo‘shilmasligini bildirdi.

Taqdim yetilgan ma’lumotlar shuni ko‘rsatadiki, maktab va mahalla ijtimoly xodimining
o‘zaro hamkorlikdagi munosabatlari o‘quvchining oilasidagi og‘ir inqirozli vaziyatlar bilan ishlashda
samarali ekanligini bilish mumkin. Shunday qilib, ta’lim muassasalari va ijtimoiy himoya bo‘limlari
o‘rtasidagi o‘zaro ta’sir shakllarini izlash va tahlil qilish ushbu va keyingi tadqiqotlarda birinchi
o‘ringa chiqdi.

Tadqiqotda maktab o‘qituvchilarining ta’lim muassasalari va «Inson»ijtimoiy xizmatlar
markazi o‘rtasidagi o‘zaro munosabatlar haqidagi fikri va so‘rovnoma asosida maktabda mahalla
ijtimoiy xodimga ehtiyoj borligi aniqlandi. Bizning fikrimizcha, mahalla ijtimoiy xodimi maktabdagi
hamkorlik faoliyati bolaga va uning oilasiga paydo bo‘lgan iqtisodiy, ijtimoiy muammolarni tezda
bartaraf etishga yordam berishi juda muhimdir.

O‘qituvchilar o‘rtasida olib borgan tadqiqotlarimiz tufayli ular sinf rahbar sifatida ko‘pincha
o‘quvchilar bilan bog‘liq murakkab ijtimoiy muammolarga duch kelishlarini va ularni mustaqil
ravishda hal qilishga harakat qilishlarini, bu jarayonda qiynalishlarini aniqladik, ammo ular
ta’kidlaganidek, bu ishni mahalla ijtimoiy xodimlar yaxshiroq bajarishi mumkin. Ularning fikriga
ko‘ra, maktab rahbariyati va mahalla ijtimoiy xodimini hamkorlikda xavf guruhidagi oila farzandlari
bilan ishlashi, o‘qituvchilarga asosiy ishlariga, ya’ni o‘quv va tarbiyaviy faoliyatga koproq e’tiborni
qaratish imkonini beradi.

Respondentlarning 76 foizi maktabda ijtimoiy xodim hamkorligi mavjudligi ularning ishini
qanday osonlashtirishi mumkinligini tushuntiradi:

- mahalla ijtimoiy xodimlar kasbiy malakasi maktab mutaxassislariga bolalarning ta’lim va
tarbiyasini murakkablashtiradigan noqulay hayotiy vaziyatlar natijasida xavf ostida bo‘lgan bolalar
hayotida yuzaga keladigan muammolarni to‘g‘ri tushunish va yengib o‘tishga yordam beradi. Bu
maktab darajasida ijtimoiy ishlarni o‘z vaqtida amalga oshirish imkonini beradi va ijtimoiy xizmatlar
bilan o‘zaro alogani yaxshilaydi;

- mahalla ijtimoiy xodimlar maktab va oila o‘rtasidagi alogani o‘zgartirishi va yaxshilashi
mumkin;

- mabhalla ijtimoiy xodimlar maktab va ijtimoiy ish muassasalari o‘rtasida vositachilik
qilishlari mumkin. [jtimoiy tizimning funksiyalari va imkoniyatlarini bilgan holda, ushbu xodimlar
xavf ostida bo‘lgan bolalarni qo‘llab-quvvatlashning maqbul va samarali usulini topishda
o‘qituvchilarning ishini yengillashtirishi va oilalarni tegishli tuzilma yoki ijtimoiy xizmatga
yo‘naltirishi mumkin.

XULOSA

Xulosa qilib shuni ta’kidlash kerakki, maktab — ijtimoiy ishning eng barqaror sohasi
hisoblanadi. Insonning muammolari ijtimoiy-tarixiy jarayonga, uning mavjudligi va faoliyatining
o‘ziga xos ijtimoly — madaniy sharoitlariga bog‘liq. Maktab ta’limi jamiyatimizdagi ijtimoiy
jarayonlar rivojlanishining muhim omillaridan biriga aylanib, shaxsni ijtimoiy va huquqiy himoya
qiladi, uning faol rivojlanishini ta’minlaydi. Maktab ta’lim tizimining boshqa muassasalariga xos
bo‘lgan ijtimoily muammolarni hisobga olgan holda, mahalla ijtimoiy xodim ishtiroki tobora zarur
bo‘lib bormoqda.

Tadqiqot natijalarini sarhisob qilib, shuni aytishimiz mumkinki, bolalarning farovonligi ikki
jjtimoiy tashkilotning (maktab va «Inson» ijtimoiy xizmatlar markazi) o‘qituvchi va ijtimoiy
xodimlarining samarali o‘zaro hamkorligi bilan bog‘liq. Agar ular bir-birlarini yaxshi bilishsa va
yuzaga keladigan noqulay vaziyatlarni hal gilish uchun uyg‘un ishlasalar, ularning birgalikdagi ishi

xavf guruhidagi oila bolalariga foydali ta’sir ko‘rsatadi. Umumta’lim maktablarida xavf guruhida
bo‘lgan oila bolalar bilan ishlashda maktab o‘qituvchilar sinf rahbar sifatida haddan tashqari
yuklanishni boshdan kechirmoqda, chunki bunday holatlar ularning ishlarida tez-tez uchraydi. Ular
o‘z vakolatlariga ko‘ra bolani malakali qo‘llab-quvvatlay oladigan, o‘qituvchilarning ishini
yengillashtiradigan va ijtimoiy institutlar bilan aloga o‘rnata oladigan ta’lim muassasalari bilan
maktab ijtimoiy xodimlar bilan hamkorlik g‘oyasini qo‘llab-quvvatlaydi. O‘qituvchilar oilada turli
xil inqgirozlar mavjud bo‘lganda ijtimoiy xizmatlar bilan bog‘lanish zarurligini aniq ko‘rishadi:
oiladagi zo‘ravonlik, oila muhitining o‘quvchi farzandiga nisbatan xavfligi va h.k. Umuman olgan
umumta’lim maktabi va mahalla ijtimoiy xodimlari o‘rtasida hamkorlikni ta’minlovchi mexanizm
yaratilishi xavf guruhidagi oila bolalarini maktabda sifatli ta’lim olishiga sabab bo‘ladi.

